APUSTUL SAN PABLUM KAY
PUNTA KARTATA KACH'ARQAN

TISALUNIKA LLAQTAPI
TIYAQKUNAMAN

(1 TISALUNISINSIS)
¢Pitaq karqgan San Pabluqa? Liyishun chay

punta parti Rrumanusta, masta yach'ananchiq
San Pablupaq.

¢Pikunapagmi iskibrirqan kay librutaqa?
San Pablum iskibrirgan Tisalunika llaqtapi tiyaq
kriyiq masingunata. Chay Tisalunika llagtagam
nasyun Grisyapa prubinsyan Masidufiapa
kapitalnin karqgan. Pablugam chay Tisalunikapi
yach'achikuptin, wakin isrraylinukuna, mas
achka grisyanukuna Jisukristupi kriyirqanllapa.
(Liyishun Ichus 17.1-15.)

¢Imaraykum  iskibrirqan kay librutaqa?
Pablum yach'achikuptin Tisalunikapi, wakin

isrraylinu masingunaqga munarganllapa
wanchiyta. Chaymi Pabluqa suq killatalla
Tisalunikapiqa yach'achikurgan. Chay-

mandagam suq lugarkunamanna rirgan
yach'achikuq. Piru manam qongarganchu chay
Tisalunikapi tiyagkunataqa. = Chaymandagam
masuminus kimsa killamandaqa Kurintu
llagtamanna Pabluga ch'ayargan. Chaypi
kaykaptingam, ch'ayamurgan Timutiyu,
Pabluta abisaq: “Tisalunikapi tiyagkunagam
Jisukristupi ancha allita  kriyiykanllapa.
Chaqga Jisuspi kriyishqanrayku qesachadu

kashpapismi, mana disanimaduchu kidanllapa”,

nishpa. Chaymi chayshina uyashpaqa,
Pabluga ancha kushikushpa, kay Kkartata
iskibrishpa, kach'argan, kunanambaq:

“Jisukristupi kriyigkunagam wafiushpapis, rin
kawsamugq. Jisukristum rin kutimugq, syiluman
apawananchiq. Chayri ancha shumagqta
kawsashpa, listu kashunllapa Jisukristuwan
rinanchigllapa”, nishpa.

¢Imapagmi  yach'achiwanchiqllapa  kay

libruqa?

1 Tis 1.1-10 niwanchiqllapa Pablu Tisalunikapi
tiyagkunapaq Dyusta pagikushqambagq:
“Sugkuna fakachishuptimbisshi, ancha allita
Jisuspi kriyingillapa. Chaymi kushikuni”,
nishgqambag.

1Tis2.1-3.13 niwanchiq, Pabluta padisichiptim-
bismi, allip kaqtalla yach'achikushqgambag.

1 Tis 4.1-5.28 niwanchiq: Manam
yach'anchigchu ima diyam Jisukristuga
rin kutimuq, nishpa. Chayraykur Dyustalla
kasushpa kawsashunllapa.

Pablum napaykurqan tisalunikanukunata
1Kuyashqay kriyiq masitakuna Tisalunika llaqg-
tapi tandakagkuna, noqga Pablum, masanchiq Sil-
banuwan, masanchiq Timutiyuwan kay kartata
iskibriykillapa.

Qamkunagam Taytanchiq Dyusman,
Sifiurninchiq  Jisukristumambis intrigakashpa
kawsaykangillapa. Paykunar qamkunata tukuy
imapi yanapashunga, ama nimata manchashpa,
ashwan ancha kushikushpa kawsanaykillapa.

Tisalunikanu kriyiq masinchigkuna ancha al-
lita yuyakurqanllapa Jisukristupi

2 Kriyiq masitakuna, tukuy tyimpum
yumbay qamkunapaq Dyusman pagikushpa,
mafiakunillapa, gamkunata yanapashunan.
3 Tukuy urasmi yuyaykillapa: Qamkunam Dyuspi
allita kriyishpa, payta ancha kuyashpa, paypaq
yach'achikushpa kawsaykangillapa, nishpa.
Yuyanillapapismi: Sifiurninchiq Jisukristupi ancha
allita mana shaykuq yuyakuykangillapa, nishpa.
4 Masitakuna, Dyusqam qamkunata ancha
kuyashushpa, akrashushqa, wambranguna
kanaykillapa. > Chaga manam rimashpallachu,
gamkunataqa yach'achishushqa kani
Jisukristupa shumaq nutisyanda. Ashwanmi
Dyuspa Santu Ispiritumba pudirninwan

milagrukunata  rurashpa, allip  kaqtalla
gamkunata yach'achishushqa kani. = Chaymi
gamkunaqga allita yach'angillapa: Pablum
kumpafirungunawan pullanchiq kashpa,

kuyawaqninchiq, allitalla rurashpa, ancha
yanapawashqga kanchiq, nishpa.

6 Qamkunapismi Sifiurninchigshina, noqayku-
nashina allita rurashpa, kawsashqallapa
kangi. Chagqa qamkuna Jisukristupi
kriyishqaykirayku gesachashuptimbismi,
Dyuspa Santu Ispiritun  yanapashushqa,
kushikushpa Dyus nishqanda ch'askinaykillapa.
7 Qamkuna chayshina Jisukristupi allita
kriyiptikigam, chay kriyiq masinchiqgkuna
prubinsya Masidufiapi, prubinsya Akayapi
tiyagkunapis, gamkunashina munanllapa
kawsayta. 8 Chaga qamkuna Jisukristupa shumaq

nutisyanda yach'achikuptikim, paykunapis
yach'akushqgallapa. Piru manam chay ishkay

prubinsyapillachu yach'akushqallapaqa.
Ashwanmi tukuy maypi yach'akushqgallapa.
Chaymi yumbayna yach'anllapa: Chay

tisalunikanu kriyiq masinchigkunash ancha
allita Dyuspi kriyinllapa, nishpa. Chayraykum
manana nisisaryuchu noqgaykuna chay allin
famaykita parlachikunayqa. 9 Ashwanmi
paykuna  kikinna  sugkunata  parlachin:
Pablu chay Tisalunikaman ch'ayamuptinmi,
shumaqta ch'ayachirqanllapa. @ Kanan amitu
layakunatam dijashqallapana, allip Dyusta
kasunanllapa. 10 Chaymi shuyaykanllapa Dyuspa
Churin Jisusta syilumanda shamurinangaman,
nishpa. Chaqga Dyusmi chay Churin Jisustaqa
wafushganmanda kawsachimushqa. Chaymi
payqa rin washawaqninchiq chay ancha
manchaypaq shamuq kastigumanda.

2

Pablum trabajaqshina, Dyuspaq
yach'achikushqa karqan Tisalunikapi

1 Masitakuna, allitam yach'angillapa: Manam
yangaqa shamurganichu gamkunamanga,

nishpa. 2 Piru manaraq gamkunaman
shamushpagqam, ancha fakarqayllapa Filipus
llaqtapi. Chaqgqa chay Filipuspi achka
tiyagkunam mana baligpaq rigsiwashpa,
suq lastima maqawarganllapa. Piru
gamkuna yach'ashqaykishina, Dyusqa

ancha animachiwarqan, shamunaypaq

yach'achishuqllapa paypa shumaq nutisyanda.
Chaymi chay ancha kuntrawagkunata mana
manchashpachu, qamkunata yach'achishushqa
kani. 3 Chaga manam pandashpachu, ni
ima maluta rurashpachu, ni imaraykuchu, ni
imapaq ingafiashuyta munashpachu, qamkunata
yach'achishurqaq. 4 Ashwanmi Tayta Dyus
shunqoyta allita rigsishpa, numbrawashqa,

shumaq nutisyanda yach'achikunaypag.
Chaymi allip kaqtalla  yach'achikuniqa,
Tayta Dyusta kushichinaypag. Manam

munanichu, runakuna alabawananga. > Chaqa
yumbayniki  yach'ashqgaykishinam, manam
nunka mishki mishkitagqa parlachishushqachu

kani, qellaynikita ch'askishunaqqa. Kanan
Dyusmi chaypaqqga allita yach'an. Paymi
tistiguy. 6 Manakish nima tyimpu

pudirniyugpaq tukushqachu kani, qamkuna
alabawanayki, ni suqkuna alabawanambag.
Piru Jisukristu kach'amuwaptin gamkunata
yach'achishunayqgam, dirichuyuq  karqay
kamachishunaqpaq. 7 Manchu suq
warmiga wambritungunata ancha kuyashpa
rikan. Chayshinallam noqaykunapis ancha
kuyashushpa, shumagqta rikaykillapa. 8 jAncharaq
kuyaykillapa! Chaymi Dyuspa shumaq
nutisyanda  yach'achishushpa, bidaytapis
goyman gamkunapag. Chagqa ancham
kuyaykillapa.

9 Masitakuna, yuyayllapa  nogaykuna
punchawnindin tutapnindin trabajashqayta.
Chagqa shayku shaykum trabajashqallapa
kani mantyinikanaypag. Dyuspa shumaq

nutisyanda yach'achishushpam, chay suq laya
trabajukunata rurashqallapa kani, ama ni
mayqgannikita mikunapi gastachishunaqpag.
10 Chaqa gamkuna kikikim rikawangillapa.
Taytanchiq Dyuspismi rikawanllapa. Chaymi
tistiguykuna kangillapa. Manchu pullaykillapa
kashpaqa, Dyus munashqgandalla rurashqallapa
kani. Manakish nima maluta rurashqallapachu
kani. Chayshina allikunatalla rurashpa
kawsaptiyllapaqgam, mana pipis atinchu
nimapaq anyawayllapata. 11 Yuyayllapapis,
manchu suq taytaga wambranda ancha
kuyan. Chayshinallam noqgaykunapis ancha
kuyashushpa, suqnikita sugnikita kunashushpa,
kunswilashushqga kani. 12 Kunaykillapam ama
nima maluta rurashpa kawsanaykillapa. Chaqa
Dyus kikinmi gamkunata akrashushqga, paypi
kriyishpa, payta kasushpa, waq ancha shumaq
llipyaykaq luryapi paywan kawsanaykillapa.

13 Qamkunata Dyus nishqanda
yach'achishuptiygam, mana fyirusyawarqay-
kichu: “Kaygqam runakunapa yuyayninlla”,

nishpaqa. Ashwanmi nirqaykillapa: “Tayta Dyus
nishqanda yach'achikuykan”, nishpa. Chaqa
allibmi Tayta Dyus chayshina nishqanga. Chaymi
tukuy shunqo kriyiptikillapa, bidaykillapata
kambyaykan. Chayraykum noqaykunaqa
gamkunata mana qongashushpachu, tukuy
tyimpu Dyusta ancha pagikunillapa qamkuna-
paq. 14 Masitakuna, chay llaqta masikikuna
gesachashuptinmi, ancha fiakashqallapa kangi,
waq isrraylinu kriyiq masinchigkunashina.
Chaqa Isrrayilpa waq prubinsyan Judiyapiqam

Jisukristupi kriyig masinchigkunaga ancha
padisishqallapa, chay mana Kkriyiq isrraylinu
masiykuna gesachaptinllapa. 15 Chay
prubinsya Judiyapi tiyagkunam Sifiurninchiq
Jisustaga wanchirqanllapa. Paykunapa unay
agwilungunapismi  Dyuspaq  rimaqgkunata
wanchirqganllapa. Kanan nogaykunatapis
gesachawashpam, llagtaymanda wichukuwar-
ganllapa. Chayshinallam yumbay runakunatapis
kuntranllapa. @ Chaymi Tayta Dyusqga ancha
pifiakushqa paykunawanga. 16 Chaga chay mana
isrraylinu kagkunata munaptiyllapa yach'achiyta
washakanangam, chay isrraylinukunaga ancha
munanllapa arkawayta. @ Chaymi ashwamba
mas achka uchayuq kidanllapa. Chayraykum
Tayta Dyusqa pifiakushpa, ancha kastigashqa
paykunataqa.

Pablum munarqan kutiriyta kriyiq masingu-
nata watukugq

17 Masitakuna, ashla tyimpu gamkunamanda
karupi kashpam, ancha llakipashushqga kani.
Chagqa tukuy wurasmi yuyashushqga Kkani.
Chaymi ancha munashqa kani shamuyta
utga rikashunagllapa. 18 Chayshina ancha
munashpa watukushuytagam, noqga Pablu
kutin kutin munashqga kani shamuyta.
Lukismi dyablu arkawarqgan. 19 Maya,
¢imaraykum  ancha  yuyakunillapa,  ancha
kunswilakanillapa, ancha  kushikunillapa?
Chaga gamkunagam nogaykunapaqgga suq
ancha shumaq rrigalushina kangillapa. Chaymi
Sifiurninchiq Jisukristu shamuptinqa, ancha

rinillapa kushikuq, kunswilakaq, qgamkuna
paypi allita kriyishqaykirayku. 20 Chaqa
gamkunaraykum ancha alabawanllapa. Chaymi
ancha kushikunillapa.

3

. Pablum Timutiyuta kach'arqan Tisalunika llag-
aman
1 Mana atishpa shamuyta watukushugllapam,

ancha llakirqganillapa. Chaymi noqaqa yuyarqay
Atinas llaqtapi kidayta, 2 masanchiq Timutiyuta
atinaypaq gqamkunaman kach'amuyta. Payqam
ancha allita Dyusta sirbin. Paymi pullayllapa
trabajan, Jisukristupa shumaq nutisyanda
yach'achikushpa. Chaymi kach'amurqayllapa,
gamkunata animachishunan, mas allita
Siflurninchigpi ~ kriyinaykillapa, 3 ancha
padisishpapis, ama disanimakanayki. Chaqa
gamkuna  kikikim  allita  yach'angillapa:
Jisukristupi kriyigkunagam rinchiqllapa padisiq,
nishpa. 4 Chaymi pullaykillapa kashpa, kutin
kutin nishurqaqllapa: “Rinchiqllapam padisiq”,
nishpa. Chay nishushqayshinallam allip kashqa,
¢manachu? 5> Chaymi mana das atishpa shamuyta,
ancha llakishpa, kach'amurqay masanchiq
Timutiyuta  gamkunaman, yach'anaypaq:
¢Sifiurninchiqpichu sigiykangillapa kriyishpa ichu
manana? nishpa. Chaqga ancham yuyarqgay:
Paqtakish dyabluga tyintashushqgallapa uchata
ruranaykillapa. Kinsapch'i yanqa qamkunata
yach'achishushqga kani, nishpa.

6  Piru chay masanchiq Timutiyu
llagqtaykimanda kutimushpaqam, ancha

kushichiwashga: Qamkunaqash Sifiurninchigpi
allita kriyiykangillapa. Shumaqtash runa
masinchiqtapis kuyangillapa, nishpa. Ni-
washqapismi: Anchash yuyawangillapa. Chayshi
kuyawashpa, munangillapa rikawayta, nishpa.
Chayshinallam noqaykunapis ancha munani
rikashuyllapata. 7 Masitakuna, noqaykunata
gesachawaptinllapam, ancha padisiykani. Piru
gamkunapaq yach'ashpa: Allitam Sifiurninchiqpi
kriyiykanllapa, nishpaqgam, ancha kushikuni.
8 Qamkuna Sifiurninchigpi mana shaykuq
kriyiptikillapagam, ancha kunswilawashqa,
kushikushpa kawsanaypaq. 9 Kanan ¢imashinaraq
ancha pagikuymanllapa Tayta Dyusman
gamkunapaq? iChaga noqaykunatam ancha
kushichiwashqa kangillapa! 10 Punchawnindin,
tutapnindinmi nogaykunaqga Dyusman mafiakuni
yanapawanambaq, shamunayllapa gqamkunata

rikashug. Chaga mastam munanillapa
yach'achishuyta, mas allita  Jisukristupi
kriyinaykillapa.

11 Ancham mafakunillapa, Tayta Dyus
Churin  Jisukristuwan  yanapawananllapa,
shamunayllapa gamkunata watukushug.
12 Sifiurninchiqri yanapashunqallapa, gamku-
napura ancha kuyanakushpa, suqgkunatapis
masta masta Kkuyanaykillapa, noqaykuna
gamkunata kuyashushqgayshina. 13 Sifiurninchigri
gamkunata yanapashunqga, paypi tukuy
shunqo yurakashpa, pay munashganshina
kawsanaykillapa. Chaymi Sifiurninchiq Jisukristu
yumbay wambrangunawan shamuptinga, chay
diyapiqa Tayta Dyuspa fiawpambi manana nima

Shumagqta kawsashun Dyusta kushichinanchiq

1 Masitakuna, kananqam Jisuspa shutimbi
ancha rrugashushpa, kunaykillapa,
yach'achishushqayshina, Dyusta masta masta
kushichishpa kawsanaykillapa.

2 Allitam yach'angillapa: Jisukristu noqayku-
nata numbrawaptinmi, pay munashqandalla
gamkunata yach'achishushqa kani. 3 Chaqa
Dyusmi munan paypaqlla kawsashpa, warmiki-
wanlla ichu runaykiwanlla pufiunaykillapa; ama
sugqwanga. 4 Maygan kriyig masinchiq runa
munashpa warmiyuq kaytaqar, ama nima uchata
ruranqachu. Ashwanri Dyus munashqanshinalla

warminwan shumaqta kawsangqa. 5 Ama
ruranqachu mana baliq kusaskunata, Dyuspi
chay mana kriyigkunashinaqa. 6 Ama ni

masanda traysyunda rurangachu. Chay laya
ruragkunataqam Tayta Dyusqa ancha fiyuta
rin kastigaq, chay kutin kutin nishushqayshina.
7Chaga Tayta Dyusqam qayawashqga kanchiq, pay
munashqganshinalla kawsananchiqllapa. Manam
qayawashqachu kanchiq, uchata rurananchiqqa.
8 Chaymi kay yach'achishushqgayta disprisyaqqa
mana noqaykunatallachu disprisyawaykan.
Ashwanmi Dyusta disprisyaykanga. Chaqa Tayta
Dyusmi Santu Ispiritundaga qowashqga kanchigq,
paypaqglla kawsananchiqgllapa.

9 Dyus kikinmi gqamkunata yach'achishushqa
kuyanakunayki. Chaymi chaypagga manana

iskibriykillapachu. 10 Chaga gamkunagam
yumbay kriyiq masinchiq chay prubinsyayki
Masidufiapi tiyaqgkunata shumagqta kuyangillapa.
Piru rrugaykillapam, masta kuyanakunaykillapa.
11 Atishqaykikaman yumbaywan shumaqta
kawsayllapa, gamkunapa kusasnikimanlla
mitikushpa. Chay nishushqgayshina, ama
gellakushpachu, kikin makikiwan trabajayllapa,
12 ama nimayki faltashunanllapa, Jisuspi
chay mana kriyigkuna shumaq famaykita
rimanambag.

Jisukristum rin kutimugq

13 Masitakuna, munanim ancha allita
yach'anaykillapa  chay  wafiushga  kriyiq
masinchigkunapaq. Chaga manam munanichu
llakinaykillapa chay mana Kkriyigkunashinaqa.
Paykunagam almanllapapaq yuyan:
Chingashqanam. Mananam rinchiqchu
tarinakuq, nishpa. 14 Piru noganchiqgkunagam
allipta kriyinchiqllapa: Jisusmi wafiushpa,
kawsamushqga, ¢manachu? Chayshinallam
Tayta Dyus rin kawsachimuq Jisuspi kriyishpa
wahugkunatapis, Jisuswan rinambadqllapa.

15 Chaymi Sifiurninchiq yach'achiwashqanda
kayshina niykillapa: Jisukristu shamuriptingam,
kay pachapi kawsaykagkunaga mana puntataqa
rinllapachu riq paymanqga. 16 Ashwanmi kikin
Sifiurninchiqqa syilumanda shamushpa, ancha
jwirtita kamachikuptin, mas kamachikuq
anjilnin jwirtita rimashpa, Dyuspa kurnitanda
rin waqachiq. Chay urasmi Jisukristupi kriyiq
masinchiq wafiushgakunaga puntata rinllapa

kawsamug. 17 Chaymandagqam Tayta Dyus
rin apawaqninchiq yumbay paypi Kkriyiq
kawsaqgkunatapis chay kawsamugkunawan anaq
pukutayman, Sifiurninchiqwan tingunakunanchiq.
Chay diyamandapacham paypa pullanna
rinchiqllapa kaq. 18 Chayraykur kay nishushqayta
yuyachinakushpa, suqniki sugnikiwan
kushichinakuyllapa.

S

1Kuyashqay masitakuna, manam nisisaryuchu
yach'ananchiqgllapa: ¢Ima tyimpum Jisusqa rin
shamuq? nishpa. 2 Chaqa allitam yach'angillapa:
Manam pipis chay tyimpupaqgqa yach'anchu,
nishpa. Manchu suq ladrunga qongaylla shamun
tutapi. Chayshinallam Jisusqa mana yuyashqa
uraspi qongaylla rin shamuq. 3 Suq ukuyuq
(pach'ayuq) warmipa geshyanan urasningam
gongaylla ch’'ayamun, ¢manachu? Chayshinallam
mana Kkriyigkunapa kastigunqga qongaylla rin
ch'ayamuq kayshina niykaptinllapa: “Manam
nimapis rinchu pasawaqninchiq. Allipim
kaykanchiq”, nishpa. jMaychikapis paykunagam
mana rinllapachu washakaq!

4 Piru qamkuna masitakuna, Jisuspi allipta
kriyishpagam, manana tutayaqpishinachu
kawsangillapa. = Chaymi Jisukristu qongaylla
shamuptinga, mana ringillapachu manchaq.
5 Chagqa kananqam yumbay noqanchigkunaqa
Dyuspa wambranguna kashpa, achikpishinana
kawsanchiqllapa. Mananam dyablupa
tutayagqnimbichu kawsanchiqllapa. 6 Chayraykur
Sifiurninchiqgta ama qongashunchu chay mana

intyindiq kagkunashinaqa. Ashwanri allita
rikch'akashpa, tukuy yuyayninchiqwan, tukuy
jwisyunchiqwan  allita  kriyishpa, Jisusta
shuyashunllapa. 7 Tutayaqpi kagkunagam
(Jisukristuta qongashpa) pufiunllapa,
mach'anllapa. 8 Piru noganchigkunaga
achikpishina kashpaqar, allin jwisyunchiqwan
kawsashun. Suq suldadugam kuntranmanda
washakananga jirrumanda chilikinda rurakun,
¢manachu? Chayshinar noganchigkunaqa
washakashun Jisuspi allita kriyishpa,
kuyanakushpa. Chay alli kriyishqanchiqri jirru
chilikinchigshinaga kanga. Piru suldadugam
mas allita washakananga jirru kaskundapis
rurakun.  Chayshinallar noganchigpis tukuy
shunqgo yuyakushunllapa: Alliptam Dyusqga rin
washawaq, nishpa. Chay yuyakushqanchiqri
kaskunchigshinagqa kanqga. 9 Chaga Dyusqam
mana rurawashqachu kanchiq, kastigadu
kananchiqllapa. Ashwanmi rurawashqa
kanchiqqa, Sifiurninchiq Jisukristupi kriyiptinchiq
washawananchiq. 19Chaqa Jisukristum wafiurqan
paypl yumbay kriyigkunapaq, kawsagkunata,
wahugkunatapis washawaqninchiq, paypa pullan
kawsananchiqgllapa. 11 Yumbay nishushqayta
yach'ashpaqar, chay rurashqaykishina
sigiyllapa animachinakushpa yanapanakushpa,
Sifiurninchigpi mas allita kriyinaykillapa.

Pablum kriyiq masingunata kunarqan

12-13 Masitakuna, ancham rrugaykillapa, chay
yach'achishugkunata shumagqta uyanaykillapa.
Chaga paykunaqam allita kunashushpa,

kamachishungi, Sifiurninchiqgta kasunaykillapa.
Chayri paykunataga ancha rrispitashpa,
kuyayllapa. Shumagqtar kawsayllapa, suqniki
sugnikiwan ancha kuyanakushpa.

14 Masitakuna, chay qella kagkunata
anyayllapa trabajananllapa. Chay disanimadu
kagkunata animachiyllapa, Sifiurninchigmanda

ama akrakananllapa. Chay manaraq
allita intyindigkunata vyach'achiyllapa, mas
allita Dyuspaq intyindinanllapa. Kanan

sugkuna pifiachishuptinqa agwantayllapa, ama
pifiakushpachu.

15 Pi mana allita rurashuptinga, amakish ku-
tichingichu. Ashwanri sugniki sugnikiwan shu-
magqta rurayllapa. Chay mana kriyigkunatapis
allita rurashpa, kawsayllapa.

16 Tukuy tyimpur kushikushpalla kawsayllapa.
17 Tukuy tyimpur mana shaykuq shunqoykipi
Dyuswan parlayllapa. 18 Allilla kashpa ichu mana
allilla kashpapis, kushikushpa Dyusta pagikuyl-
lapa. Chaqa chayshinam Dyus munan ruranayKkil-
lapa, Churin Jisukristupi kriyishqaykirayku.

19 Dyuspa Santu Ispiritun kamachishuptinga,
ama fyirusyayllapachu. 20 Dyuspaq rimagkuna
yach'achishuptinqa, ama disprisyayllapachu.
21 Piru allita mallipayllapa yumbay chay
uyashqaykita: ¢Allipchu ichu mana? nishpa.
Chayna allip kaqtalla ch'askiyllapa. 22 Ama nima
laya uchata rurayllapachu.

23 Dyus kunswilawaqninchiq kikinri
yanapashunqallapa, @ pay munashqganshina
kawsanaykillapa. Payna ancha allita

kwidanga ispirituykita, bidaykita, kwirpuykKita,
limpyu shunqoyuq kanaykillapa, Sifiurninchiq
Jisukristu shamunangaman. 24 Chaqa Tayta
Dyus qayawaqninchigqgam ancha  allin,
ancha kumplidu. Chaymi payga yumbay
ufrisiwashqanchiqta rin ruraq.

Sifturninchigri gamkunata yanapashunqa

25 Masitakuna, noqaykunapaqri Dyusman
mafiakuyllapa.

26 Yumbay kriyiq masinchiqwan ancha rrispi-
tanakushpa muchanakushpa, qamkunapura shu-
magqta napaykunakuy.

27 Siflurninchigpa shutimbi kamachiykillapa, kay
kartata liyinaykillapa yumbay chaypi kaq kriyiq
masinchigkunawan.

28 Sifiurninchiq Jisukristu kuyashushpa, tukuy
imapi yanapashungallapa.

(Chaytallam iskibriykillapa.) Chayshina kanqa.

